
Numri i lëndës: 2018:014620 

Datë: 14.02.2024 

Numri i dokumentit:     05325729 

 P.nr.697/18 

 

 

NË EMËR TË POPULLIT 

 

GJYKATA THEMELORE PRIZREN-DEPARTAMENTI I PËRGJITHSHËM, 

DIVIZIONI PENAL, gjyqtarja e  vetme gjykuese Sadije Selmani, me sekretaren juridike 

Luljeta Luboteni, në çështjen penale kundër të akuzuarit V.H., nga Prizreni, me numër personal 

.........., për shkak të veprës penale blerja, pranimi ose fshehja e sendeve të përfituara me kryerjen 

e veprës penale nga neni 345 paragrafi1 të Kodit Penal të Republikës së Kosovës, i akuzuar sipas 

aktakuzës së Prokurorisë Themelore në Prizren-Departamenti i Përgjithshëm, nën numrin 

PP/II.nr.701-9/18, të datës 04.05.2018, pas mbajtjes së seancës publike të shqyrtimit fillestar, në 

prezencën e prokurorit të shtetit Shpend Binaj dhe të akuzuarit, me dt.12.02.2024 mori dhe 

publikisht shpalli, ndërsa me datë 14.02.2024 përpiloi këtë:  

 

  

 A K T GJ Y K I M 

  

 I akuzuari: 

 

V.H.,, nga i ati .........., e ëma .........., e vajzërisë .........., i lindur me ..........në Prizren, ku 

edhe jeton në lagjen Dardania, rr.” ..........”, nr....., ka të kryer shkollën e mesme, punëtor, me 

profesion autolimar, i pa martuar, i gjendjes së dobët ekonomike, shqiptar, shtetas i Republikës 

së Kosovës, me numër personal ........... 

 

 

                 ËSHTË FAJTOR  

 

  Sepse me datë 06.03.2018, në orë të papërcaktuar, në Prizren, në rrugën “Muharrem 

Bajraktari”, saktësisht në shtëpinë e tij, blen, fsheh ose në ndonjë mënyrë tjetër siguron ose fsheh 

sendin apo pasurinë për të cilin e din se është përfituar me kryerjen e veprës penale, në atë mënyrë 

që nga i akuzuari Q.Q.,  blen një televizor të markës “LG” në shumën prej 100 eurove dhe një 

televizor të vogël të markës “..........”, me dy zmadhues. 

 

Këso dore ka kryer veprën penale, blerja, pranimi ose fshehja e sendeve të 

përfituara me kryerjen e veprës penale nga neni 345 paragrafi 1 të Kodit Penal të 

Republikës së Kosovës. 

 

 Andaj gjykata në bazë të nenit të lartë shënuar dhe neneve 4, 7, 17, 38, 39, 46 par.1, 

nënpar. 1.1, 47, 48, 49, 69, të KPRK-së dhe nenit 364 të KPPRK-së, të akuzuarit i shqipton: 

          DËNIMIN ME KUSHT  

 

Ashtu që i vërteton dënimin me burgim në kohëzgjatje prej 3 (tre) muaj, i cili dënim nuk 

do të egzekutohet në qoftëse i akuzuari brenda afatit të verifikimit prej 1 (një) viti, nga dita e 

plotfuqishmërisë së këtij aktgjykimi nuk kryen ndonjë vepër tjetër penale.   

 

Obligohet i akuzuari që në emër të paushallit gjyqësor të paguajë shumën prej 30 euro, 

si dhe për kompensimin  e viktimave të krimit shumën prej nga 20 euro, të gjitha këto në afat 

prej 15 ditësh nga plotfuqishmëria e këtij aktgjykimi, nën kërcënim të ekzekutimit të dhunshëm. 

 

I dëmtuari A.K., nga Prizreni, për realizimin e kërkesës pasurore juridike udhëzohet në 

kontest civil. 

  

                                                                  A r s y e t i m    
  

Prokuroria Themelore në Prizren-Departamenti i Përgjithshëm, pranë kësaj gjykate ka 

parashtruar aktakuzën PP/II.nr.701-9/18, të datës 04.05.2018, kundër të akuzuarve: B.D., A.G., 

dhe Q.Q., që të gjithë nga Prizreni, për shkak të veprës penale vjedhje e rëndë në bashkëkryerje 

nga neni 327 par.1 lidhur me nenin 31 të KPK-së dhe të akuzuarit V.H., nga Prizreni, për shkak 

të veprës penale blerja, pranimi ose fshehja e sendeve të përfituara me kryerjen e veprës penale 

nga neni 345 paragrafi1 të KPK-së.  

 

Gjykata me aktvendimin P.nr.697/2018, të dt.12.02.2024, në shqyrtimin fillestar pas 

marrjes së mendimit të palëve, ka veçuar procedurën penale ndaj të akuzuarve: B.D., A.G., dhe 

Q.Q., që të gjithë nga Prizreni, për shkak të veprës penale vjedhje e rëndë në bashkëkryerje nga 

neni 327 par.1 lidhur me nenin 31 të KPK-së. 

 

 I akuzuari V.H.,, në seancën e shqyrtimit fillestar ka deklaruar se e pranon fajësinë për 

veprën penale e cila u vihet në barrë sipas aktakuzës së PTH-së. 

 

Gjykata në shqyrtimin fillestar ka vërtetuar këtë gjendje faktike:   

 

 Në tërësi u vërtetua se i akuzuari V.H.,, ditën kritike, me datë 06.03.2018, në orë të 

papërcaktuar, në Prizren, në rrugën “..........”, saktësisht në shtëpinë e tij, blen, fsheh ose në 

ndonjë mënyrë tjetër siguron ose fsheh sendin apo pasurinë për të cilin e din se është përfituar 

me kryerjen e veprës penale, në atë mënyrë që nga i akuzuari Q.Q., blen një televizor të markës 

“LG” në shumën prej 100 eurove dhe një televizor të vogël të markës “..........”, me dy zmadhues. 

 

Gjykata gjendjen e këtillë faktike e ka vërtetuar nga vet pranimi i fajësisë nga i akuzuari 

V.H.,, i cili në shqyrtimin fillestar, vullnetarisht ka pranuar fajësinë, andaj edhe gjykata nuk ka 

administruar provat. Gjykata sipas detyrës zyrtare ka gjetur se nuk ekziston ndonjë provë e 

papranueshme, po ashtu në tërësi është vërtetuar se i akuzuari, ka kuptuar natyrën dhe pasojat e 

pranimit të fajësisë për veprën penale e cila i vihet në barrë dhe ky pranim është bërë pa 

kushtëzim dhe vullnetarisht nga ana e tij, se pranimi i fajësisë mbështetet në fakte dhe prova të 

çështjes që përmban aktakuza dhe se i akuzuari ka qenë i njoftuar me të gjitha provat materiale, 

të cilat i ka paraqitur përfaqësuesi i aktakuzës dhe se aktakuza nuk përmban asnjë shkelje të qartë 

ligjore ose gabime faktike.  

Gjykata, nga të cekurat më lartë ka ardhur në përfundim se në veprimet e të akuzuarit 

formohen të gjitha elementet e qenies së veprës penale të përshkruar si në shqiptim të këtij 

aktgjykimi dhe për këtë ka vendosur që të akuzuarin ta shpallë fajtor dhe ta gjykojë në bazë të 

ligjit, e më parë duke vërtetuar përgjegjësinë penale juridike të tij.   

 

Gjatë marrjes së vendimit mbi llojin dhe lartësinë e dënimit, gjykata ka vlerësuar të gjitha 

rrethanat lehtësuese dhe rënduese të parapara si në nenin 69 të Kodit Penal të Republikës së 

Kosovës, të cilat ndikojnë në zgjedhjen e llojit dhe lartësisë së dënimit. Prej rrethanave 

lehtësuese, gjykata ka vlerësuar pranimin e fajësisë nga ana e të akuzuarit, qëndrimin korrekt 

gjatë procesit gjyqësor si dhe kohën e kaluar nga kryerja e veprës penale. Kështu që duke mos 

gjetur rrethana posaqërisht rënduese, gjykata ka ardhur në përfundim se me dënimin e shqiptuar 

është e pritshme të arrihet qëllimi i dënimit i paraparë në nenin 38 të KPRK-së dhe se ky dënim 

i shqiptuar sipas bindjes së gjykatës është në proporcion me peshën e veprës penale të kryer, 

shkallën e përgjegjësisë penale të akuzuarit, rrethanat dhe mënyrën e kryerjes si dhe 

personalitetin e tij, përkatësisht parandalimi i kryesit nga kryerja e veprave penale në të ardhmen 

(preventiva speciale) dhe njëkohësisht parandalimi i personave tjerë nga kryerja e veprave penale 

(preventiva gjenerale) si dhe do të ndikojë në ngritjen moralit dhe forcimin e detyrimit për 

respektimin e ligjit. 

 

Vendimin mbi shpenzimet e procedurës penale gjykata e bazoi në nenin 449 dhe 452 

par.1 të KPPRK-së.  

 

             Vendimi në emër të programit për kompensimin e viktimave të krimit është marrë në 

kuptim të nenit 36 par.3 pika 3.1 të ligjit nr. 08/L-109.  

 

Vendimi mbi kërkesën pasurore juridike është marrë konform nenit 262 par.2 të Kodit 

Penal të Republikës së Kosovës.  

 

   Me sa u tha më lartë u vendos si në dispozitiv të këtij aktgjykimi.     

               

GJYKATA THEMELORE PRIZREN  

 DEPARTAMENTI I PËRGJITHSHËM, DIVIZIONI PENAL 

2018:014620 

                                                       P.nr.697/18, dt.12.02.2024  
           

     Sekretarja juridike                                                           Gjyqtarja e vetme gjykuese  

      Luljeta Luboteni                               Sadije Selmani    

                

KËSHILLË JURIDIKE: Kundër këtij aktgjykimi është e lejuar ankesa në afat prej 30 

(tridhjetë) ditëve nga koha e pranimit të të njëjtit, Gjykatës së Apelit në Prishtinë, nëpërmjet 

kësaj Gjykate Themelore.  


